
Sarasvatiproktam Krishnastotram

સરસ્વતીપ્રોક્તં કૃષ્ણસ્તોત્રમ્

બલરામ ઉવાચ -

તતઃ કિમકરોદ્દેવી કિં  વા ત્વમકરોઃ પ્રભો ।
તન્મમાચક્ષ્વ ભગવન્ શ્રોતું કૌતૂહલં પરમ્॥ ૧૫૩॥
શ્રીકૃષ્ણ ઉવાચ -

બલરામ મહાભાગ ભૂયો દેવી સરસ્વતી ।
મામેવ પરિતુષ્ટાવ વાગ્ભિરિષ્ટાભિરઞ્જસા॥ ૧૫૪॥ (રઞ્જના)

પ્રણયાવિષ્ટહૃદયા હૃદયાનન્દકારિણો । (પ્રલયા)
અજસ્રસ્રવદસ્રાક્ષી સ્વેદવારિપ્રપૂરિતા॥ ૧૫૫॥
સરસ્વતી ઉવાચ -

જય જય કારણ કારણવિષ્ણો જય જયિનાં જયિ નિરયવિ જિષ્ણો ।
જય ધરણીધર ધરણિપતે જય સુજનબ્રજવૃજિનહતે જય॥ ૧૫૬॥
જય ગણનાયક નાથ હરે જય ભવસાગર તરણતરે જય ।
જય વૃન્દાવનવિપિનવિહારી જયદાનવગણમુણ્ડનકારી॥ ૧૫૭॥ (વૃન્દા-વિપિનવિરજિતવિહરી, છેત્તત્કરી)

જય દેવાધિપમૌલિવિલાસી જય ચેતો હરરૂપવિકાસી ।
જય રસસાગર કરુણાસિન્ધો જય નવનાગર નિરુપધિબન્ધો॥ ૧૫૮॥
જય જગદુદ્ભવયોનિરનાદે જય વેદાત્મક વેદવિદાદે । (જગદદ્ભુતયોનિ)
જય વિષમાશુગ સમસુષમાન્ત જય શામિતશમનભયસુશાન્ત॥ ૧૫૯॥
જય કલ્પાન્તસુકલ્પિત તલ્પ જય નતકલ્પમહીરુગનલ્પ ।
જય કમલોદરસોદર દૃષ્ટે જય પરિપાલિતબહુતરસૃષ્ટે॥ ૧૬૦॥ (તુષ્ટો, પરિપાતિ તવાદ્ભુતસૃષ્ટે)

જય યમિનાં હૃદયામ્બુજગામી જય વામાકુલકેલિસુકામી ।
જય પીતાંશુકવેષ્ટિતમૂર્તે જય મુનિમોહમનોરથપૂર્તે॥ ૧૬૧॥
જય રિપુવારિધિશોષાઽગસ્તે જય ભુવને પરિગીતસમસ્તે ।

જય યુવજનગણમાનસચોર જય લીલામયનિત્યકિશોર॥ ૧૬૨॥ (યુવતિગણ)

જય કનકાઙ્ગદસઙ્ગતબાહો   જય કમલાસ્ય કલાનિધિબાહો । (કમલાનિધિ)
જય જગતીતલવલયનિદાન જય નાનાસુખકલિતનિધાન॥ ૧૬૩॥
જય કલિકલ્મષરાશિવિમોક્ષ જય વરપાપિગણાર્પિતમોક્ષ   ।
જય નરકિન્નરદનુજનિવન્દ્ય જય સુરનાગગણૈરભિ નન્દ્ય॥ ૧૬૪॥ (સુરરાગ, વન્દ્ય)

જય સેવિતપદવિપદપનોદ જય નિત્યં રસકેલિસમોદ ।
જય જય હરિહર પરિહરરોષ જય કરુણાઙ્કુરુ મે જહિ દોષમ્॥ ૧૬૫॥ (હરિરવિ પરિ, કરુણાઙ્કુર )

નમસ્તે સમસ્તેશ્વરસ્યેશ્વરાય
નમસ્તે નમસ્તે મહિમ્નાં વરાય ।
પ્રસીદાવસીદામિ ગાઢં ચિરાય (પ્રસીદાવસાદાભિગાઢં )
પ્રભો નીલજીભૂતયૂથાભકાય॥ ૧૬૬॥
પ્રભો ત્વત્પ્રસાદાન્ન કિઞ્ચાપલભ્યં (ત્વત્પ્રસાદાત્ કિઞ્ચા)
ય એવાશ્રયન્તે પદં તેઽવિલભ્યમ્ ।
નમસ્તે કદમ્બસ્રજા શોભિતાય
નમસ્તે સુવર્ણાંશુકેનાવૃતાય॥ ૧૬૭॥
નમસ્તે કિરીટે મયૂરછદાય
નમસ્તે કપોલે સપુષ્પછદાય ।
નમસ્તેસ્તુ કર્ણે મણિકુણ્ડલાય
નમસ્તેમુખામ્ભોજનુર્મણ્ડલાય॥ ૧૬૮॥
નમસ્તે કપોલોલ્લસચ્ચન્દ્રકાય
નમસ્તેઽરુણામ્ભોજપત્રેક્ષણાય ।
નમસ્તેઽરુણૌષ્ઠાય બિમ્બાધરાય
નમસ્તે લસત્સ્મેરદિવ્યસ્મરાય॥ ૧૬૯॥ (દીવ્યત્સ્મરાય)

નમસ્તે ત્રિરેખાઢ્યકણ્ઠોચ્છ્રિતાય
નમસ્તે શિલાપીઠવક્ષસ્થલાય
નમસ્તેસ્તુ મુક્તાફલાલઙ્કૃતાય
નમસ્તે ભ્રમત્ષટપદૈર્ઝઙ્કૃતાય॥ ૧૭૦॥
નમસ્તે ભુજાદણ્ડસમણ્ડિતાય
નમસ્તેંઽસચઞ્ચદ્વતંસાશ્રિતાય ।

નમસ્તેઽરુણદ્યોતપાણિદ્વયાય
નમસ્તેસ્તુ નાભીગભીરહ્રદાય ॥ ૧૭૧॥
નમસ્તેઽરુણાવાસપાદામ્બુજાય
નમસ્તે નખેન્દુદ્યુતિદ્યોતિતાય ।
નમસ્તે મનોભૂશતૈર્વાઞ્છિતાય
નમસ્તે જગન્મોહસમ્મોહનાય ।
નમસ્તે નમસ્તે નમસ્તે પ્રિયાય (પ્રિયાય પ્રસીદ)
પ્રસીદ પ્રભો મે પ્રસીદ પ્રસીદ॥ ૧૭૨॥ (પ્રભો મે પ્રસીદ)

અહં (શ્રીકૃષ્ણ ) ઉવાચ -

ઇતઃ પરં સ્થિરા કાન્તે ભવ ત્વં સ્થિરમાનસે ।
તવૈવ વદનામ્ભોજચ્યવદ્વાગમૃતાર્ણવે॥ ૧૭૩॥
સ્નાનાત્ પાનાત્ સુતૃપ્તોઽસ્મિ ન ત્વાં ત્યક્ષ્યામિ મા રુદ । (પાનાત નાસ્તિ)
અદ્યાનવદ્યચરિતે કરિષ્યામિ તવેપ્સિતમ્॥ ૧૭૪॥ (આઢ્યાનવદ્ય)

ઇદં સ્તોત્રં પઠિષ્યન્તિ યે નરા રચિતં ત્વયા ।
તેષામેવાસ્મિ નિયતં પ્રેમભક્તિપ્રદાયકઃ॥ ૧૭૫॥
બલરામેત્ત્યુક્તવીત મયિ સા ન ચ કિઞ્ચન ।
પ્રોવાચ લજ્જા પાથોધિનિમગ્ના કલિતાંશુકા॥ ૧૭૬॥
ઇતિ શ્રીસરસ્વતીપ્રોક્તં શ્રીકૃષ્ણસ્તોત્રં સમ્પૂર્ણમ્ ।

